
மஹாதே³வ உவாச ।
ஜய பா⁴வ ஜயாஜேய ஜய ஹம்ஸ தி³வாகர ।
ஜய ஶம்போ⁴ மஹாபா³ஹோ க²க³ கோ³சர பூ⁴த⁴ர ॥ 60॥
ஜய லோகப்ரதீ³பேந ஜய பா⁴நோ ஜக³த்பதே ।
ஜய கால ஜயாநந்த ஸம்வத்ஸர ஶுபா⁴நந ॥ 61॥
ஜய தே³வாதி³தே: புத்ர கஶ்யபாநந்த³வர்த⁴ந ।
தமோக்⁴ந ஜய ஸப்தேஶ ஜய ஸப்தாஶ்வவாஹந ॥ 62॥
மஹேஶ ஜய காந்தீஶ ஜய காலேஶ ஶங்கர ।
அர்த²காமேஶ த⁴ர்மேஶ ஜய மோக்ஷேஶ ஶர்மத³॥ 63॥
ஜய வேதா³ங்க³ரூபாய க்³ரஹரூபாய வை நம: ।
ஸத்யாய ஸத்யரூபாய ஸுரூபாய ஶுபா⁴ய ச ॥ 64॥
க்ரோத⁴லோப⁴விநாஶாய காமநாஶாய வை ஜய ।
கல்மாஷபக்ஷிரூபாய யதிரூபாய ஶம்ப⁴வே ॥ 65॥
விஶ்வாய விஶ்வரூபாய விஶ்வகர்மாய வை ஜய ।
ஜயோங்கார வஷட்கார ஸ்வாஹாகார ஸ்வதா⁴மய ॥ 66॥
ஜயாஶ்வமேத⁴ரூபாய சாக்³நிரூபார்யமாய ச ।
ஸம்ஸாரார்ணவபீதாய மோக்ஷத்³வாரப்ரதா³ய ச ॥ 67॥
ஸம்ஸாரார்ணவமக்³நஸ்ய மம தே³வ ஜக³த்பதே ।
ஹஸ்தாவலம்ப³நோ தே³வ ப⁴வ த்வம் கோ³பதேऽத்³பு⁴த ॥ 68॥
ஈஶோऽப்யேவமஹீநாங்க³ம் ஸ்துத்வா பா⁴நும் ப்ரயத்நத: ।
விரராம மஹாராஜ ப்ரணம்ய ஶிரஸா ரவிம் ॥ 69॥
அத² விஷ்ணுர்மஹாதேஜா: க்ரு’தாஞ்ஜலிபுடோ ரவிம் ।
உவாச ராஜஶார்தூ³ல ப⁴க்த்யா ஶ்ரத்³தா⁴ஸமந்வித:॥ 70॥

விஷ்ணுருவாச ।
நமாமி தே³வதே³வேஶம் பூ⁴தபா⁴வநமவ்யயம் ।
தி³வாகரம் ரவிம் பா⁴நும் மார்தண்ட³ம் பா⁴ஸ்கரம் ப⁴க³ம் ॥ 71॥
இந்த்³ரம் விஷ்ணும் ஹரிம் ஹம்ஸமர்கம் லோககு³ரும் விபு⁴ம் ।
த்ரிநேத்ரம் த்ர்யக்ஷரம் த்ர்யங்க³ம் த்ரிமூர்திம் த்ரிக³திம் ஶுப⁴ம் ॥ 72॥
ஷண்முகா²ய நமோ நித்யம் த்ரிநேத்ராய நமோ நம: ।
சதுர்விம்ஶதிபாதா³ய நமோ த்³வாத³ஶபாணயே ॥ 73॥
நமஸ்தே பூ⁴தபதயே லோகாநாம் பதயே நம: ।
தே³வாநாம் பதயே நித்யம் வர்ணாநாம் பதயே நம:॥ 74॥
த்வம் ப்³ரஹ்மா த்வம் ஜக³ந்நாதோ² ருத்³ரஸ்த்வம் ச ப்ரஜாபதி: ।
த்வம் ஸோமஸ்த்வம் ததா²ऽऽதி³த்யஸ்த்வமோங்காரக ஏவ ஹி ॥ 75॥
ப்³ரு’ஹஸ்பதிர்பு³த⁴ஸ்த்வம் ஹி த்வம் ஶுக்ரஸ்த்வம் விபா⁴வஸு: ।
யமஸ்த்வம் வருணஸ்த்வம் ஹி நமஸ்தே கஶ்யபாத்மஜ ॥ 76॥
த்வயா ததமித³ம் ஸர்வம் ஜக³த்ஸ்தா²வரஜங்க³மம் ।
த்வத்த ஏவ ஸமுத்பந்நம் ஸதே³வாஸுரமாநுஷம் ॥ 77॥
ப்³ரஹ்மா சாஹம் ச ருத்³ரஶ்ச ஸமுத்பந்நா ஜக³த்பதே ।
கல்பாதௌ³ து புரா தே³வ ஸ்தி²தயே ஜக³தோऽநக⁴ ॥ 78॥
நமஸ்தே வேத³ரூபாய அஹோரூபாய வை நம: ।
நமஸ்தே ஜ்ஞாநரூபாய யஜ்ஞாய ச நமோ நம:॥ 79॥
ப்ரஸீதா³ஸ்மாஸு தே³வேஶ பூ⁴தேஶ கிரணோஜ்ஜ்வல ।
ஸம்ஸாரார்ணவமக்³நாநாம் ப்ரஸாத³ம் குரு கோ³பதே ॥ 80॥
வேதா³ந்தாய நமோ நித்யம் நமோ யஜ்ஞகலாய ச ।
இதி ப⁴விஷ்யபுராணே ப்³ராஹ்மே பர்வணி த்ரய:பஞ்சாஶத³தி⁴கஶததமாத்⁴யாயாந்தர்க³தம்

ஶிவ-விஷ்ணுக்ரு’தம் ஸூர்யஸ்தோத்ரம் ஸமாப்தம் ।
ப⁴விஷ்யபுராண । ப்³ராஹ்மபர்வ । அத்⁴யாய 153/50-80॥

